
Në bazë të Statutit të Federatës e Auto Sporteve të Kosovës, Bordi Ekzekutiv i Federatës së 

Auto Sporteve të Kosovës, në mbledhjen e rregullt të mbajtur më 14.06.2023 nxjerrë: 

 
RREGULLOREN E VEÇANTË TË OBLIGIMEVE TËKLUBEVE DHE  
GARUESVE NË AUTO DHE KARTING SPORTE TË FASK-UT 

 
LICENCAT E GARUESEVE PËR PJESËMARRJE NË AUTO DHE KARTING GARA 

 
Neni 1. 

Licencat garuesve lëshohet nga FASK-u, e cila mban evidencën e rregullt, për të gjithë ata të 
cilët i përmbushin kushtet e parapara në bazë të kësaj Rregulloreje dhe Rregullores për Auto 
dhe Karting sporte. 
 

Neni 2.  
Licencat të cilat do të lëshohen janë: 
1) Licencë ndërkombëtare, dhe 
2) Licencë kombëtare 

 
LICENCA NDËRKOMBËTARE TË GARUESVE 

Neni 3. 
Licencë ndërkombëtare do të lëshohen për garuesit të cilët do të jenë pjesëmarrës në garat 
ndërkombëtare, jashtë territorit të Kosovës, e cila është e domosdoshme dhe kusht për 
pjesëmarrje në këto gara. Licencat ndërkombëtare lëshohen nga FASK-u sipas kushteve të 
përcaktuara në Shtojcën “L” (Appendix “ L”) të FIA-së. 

   
Bashkë-vozitësve (kopilotëve) përveç kategorisë për të cilën është lëshuar licenca, do të 
shënohet edhe termi "co. driver". 
 
Licenca ndërkombëtare në Karting lëshohet në përputhje me rregulloret e FIA CIK. 

 
LICENCA KOMBËTARE TË GARUESVE 

Neni 4. 
Licencat kombëtare do të lëshohen në bazë të kërkesës për lëshimin e licencave, dhe atë: 
1) Licencë e kategorisë A, dhe 
2) Licencë e kategorisë B. 

 
Neni 5. 

Licencë e kategorisë A për disiplinën përkatëse sportive do të lëshohet, të gjithë atyre që 
posedojnë licencë të tillë në vitet paraprake, si dhe garuesve për rezultatet përfundimtare të 
arritura në fund të vitit paraprak dhe atë: 
- Auto Garat rrethore: nga vendi parë (1) deri në vendin e pestë (5) në klasa ose në plasmanin e 
përgjithshëm; 

-Auto Garat malore: nga vendi parë (1) deri në vendin e pestë (5) në klasa ose në plasmanin e 
përgjithshëm; 
- Auto Garat Sllallom: nga vendi parë (1) deri në vendin e pestë (5) në klasa ose në plasmanin e 
përgjithshëm; 
- Auto Garat – Drag: nga vendi parë (1) deri në vendin e pestë (5) në klasa ose në plasmanin e 
përgjithshëm; 
- Auto Garat Reli: nga vendi parë (1) deri në vendin e pestë (5) në klasa ose në plasmanin 
përgjithshëm; dhe 
- Karting: nga vendi parë (1) deri në vendin e pestë (5) në klasa ose në plasmanin e 
përgjithshëm; 
 
Përveç kushteve të mësipërme, licencë mund të lëshohet edhe atyre të cilët kanë përfunduar 
shkollën e vozitjes sportive e cila është e pranuar nga FIA dhe CIK.  
 
Kategoria e licencës caktohet për secilën disiplinë veç e veç, ndërsa me shtesën e rregullores 
të disiplinave të ndryshme definohen cilat lloje të veturave mund të voziten me cilin kategori të 
licencës. 

 
Neni 6. 

Licencë e kategorisë B lëshohet të gjithë garuesve të cilët i plotësojnë kushtet e parapara me 
këtë rregullore dhe të cilët posedojnë licencën paraprake të lëshuar nga klubi amë. 
 
Licencë e kategorisë B u lëshohet të gjithë garuesve për rezultate që janë arritur jashtë 
rezultateve të përcaktuara në nenin 5 dhe garuesve të rinj që sapo kanë filluar të garojnë. 
 
FASK nuk do të lëshojë licencë të rangut nacional për garuesit e rinj para se garuesi të 
posedojë një licence të rangut të klubit. 
 

Neni 7. 
Licenca ne pjesën e përparme duhet te përmbajë informatat ne vijim: 
Logon e FASK-ut dhe mbishkrimin “Federata e Auto Sporteve të Kosovës”,  
"Licencë për garues",  
"Numrin rendor të licencës",  
"Emri dhe Mbiemri",  
“Foto e garuesit” 
"Disiplina",  
“Kategoria e licencës”, 
"Numri personal",  
"Klubi". 
Në pjesën e pasme duhet te shkruhet:  
“Kjo licencë është valide për kampionatin automobilistik për vitin përkatës dhe vlen në tërë 
territorin e Republikës së Kosovës. Licenca mundëson hyrja dhe parkim falas në të gjitha Auto 
dhe Karting garat që mbahen në territorin e Republikës Kosovës. 
Kjo licencë mund të tërhiqet në çdo kohë me vendim të Bordit të Federatës së Auto Sporteve të 
Kosovës. 

 
Neni 8. 

Licenca lëshohet vetëm në bazë të kërkesës me shkrim të garuesit nëpërmjet klubit për 
disiplinën përkatëse.  
Kërkesa për lëshimin paraqitet në formularin e FASK-ut dhe garuesi është i detyruar të sigurojë 
të gjithë shënimet të kërkuara në formular.  
Së bashku me kërkesë duhet të bashkëngjitet fotografia, kopja e letërnjoftimit e lëshuar nga 
MPB të RKS, së bashku me origjinalin e letërnjoftimit për verifikim (për ata që nuk kanë 

letërnjoftim - certifikata e lindjes), një fotokopje e certifikatës mjekësore jo më e vjetër se 30 ditë 
dhe polica e sigurimit (për disiplinat në të cilat aplikohet ky kriter), pëlqimi i Auto Klubit në rastin 
e ndryshimit të klubit, pëlqimi i prindit ose kujdestarit të vërtetuar te noteri ose organi kompetent 
për garuesit nën 18 vjet dhe dëshmia e pagesës së tarifës për lëshimin e li cencës. 

 
Neni 9. 

Licenca lëshohet në afat kohor deri me 31 dhjetor të vitit aktual. Për licencat e disiplinave ku 
kërkohet polica e sigurimit, nëse data e skadimit të polices së sigurimit është para datës 31.12 
atëherë licenca lëshohet deri në datën e skadimit të polices së sigurimit.  
 
Afati për dorëzimin të kërkesave për licencim është 15 (pesëmbëdhjetë) ditë para fillimit të 
garës së parë në disiplinën  përkatëse.  

 
Neni 10. 

E drejta e fituar për licencë nuk humbet, pa marr parasysh nëse garuesi është marrë apo jo në 
mënyre aktive me Auto dhe karting sport. 

 
Neni 11. 

Licenca e për Ekipet e Sponsorëve do të lëshohet të gjithë ekipeve të sponsorëve me një 
kërkesë me shkrim, siç parashikohet në Rregulloren Shtesë për çdo disiplinë si dhe pagesës së 
tarifës për licencë. 

 
REGJISTRIMI I GARUESVE 

  Neni 12. 
Regjistrimi dhe dhënia e licencave bëhet për çdo disiplinë veç e veç. Gjatë një viti, një garues 
mund të regjistrohet në disa klube për disiplina të ndryshme. Mirëpo gjatë vitit aktual nuk mund 
ta ndryshoj klubin ku është i regjistruar për atë disiplinën. 
 

NDËRIMI IKLUBIT 
Neni 13. 

Garuesi mund të ndërron klubin, vetëm në periudhë nga 1 janari deri në 15 ditë para garës së 
parë e parapare me kalendarin zyrtar të garave sipas disiplinave përkatëse, përveç në raste në 
të cilat klubi për të cilën ai ka licencë, pushon të vepruari. 

 
Neni 14. 

Garuesi mund të ndryshon Klubin vetëm në raste posedon fletë lëshimin me shkrim nga Klubi të 
cilin e ka përfaqësuar vitin e kaluar në disiplinën përkatëse. Në fletë lëshimin duhet të ceket se 
garuesi nuk ka ndonjë obligim financiar ose ndonjë obligim tjetër ndaj  Klubit nga i cili vjen dhe 
që mund të kalon në një tjetër Klub.  
 
Klubi është i obliguar të lëshojë fletë lëshim në kërkesë të garuesit, nëse garuesi nuk ka ndonjë 
obligim material ndaj klubit.  
Nëse Klubi amë, refuzon lëshimin e flet lëshimit me kërkesë të garuesit, i cili e ka paraqitur 
kërkesën në afate duhur kohor, kontesti do të zgjidhët nga  Bordi Ekzekutiv i FASK-ut. 

 
PARAQITJE  PËR GARA 

Neni 15. 
Klubet dhe Garuesit paraqiten për pjesëmarrje në garat e Kampionatit Nacional të Kosovës, 
sipas afateve të përcaktuara nga organizatori, në bazë të Rregullores së garave. Fletë paraqitjet 
dorëzohen në formularët të cilët janë pjesë përbërëse e Rregullores së garave. Aplikimet duhet 
të nënshkruhen nga ana egaruesit dhe të vërtetohen nga Klubi.  
Mënyra e paraqitjes së ekipeve rregullohet në bazë të Rregulloreve Shtesë për vitin aktual.  

Me nënshkrimin e fletë paraqitjeve, garuesit deklarojnë se janë të informuar me Rregulloren e 
garave dhe do të vozisin në përgjegjësin personale dhe heqin dorë nga çfarëdo kërkese për 
kompensimin të dëmeve në automjetin e tyre  ose në rast të ndonjë lëndimi eventual. 

 
Neni 16. 

Pasi që organizatori i garës e pranon kërkesën nga ana e klubit dhe të garuesit, klubet dhe 
garuesit marrin statusin e pjesëmarrësve në garë të Kampionatit Nacional të Kosovës, nga ky 
moment fillojnë obligimet reciproke të cilat duhet të zbatohen nga ana e klubit, garuesve si dhe 
të organizatorit. 
 

PJESËMARRJA NË GARA JASHTË VENDIT DHE DHËNIE E LEJEVE 
Neni 17. 

Për pjesëmarrje individuale në Auto dhe Karting garat jashtë vendit, garuesit duhet të kërkojnë 
miratim nga FASK-u përmes Klubit amë.  
Së bashku me kërkesën duhet të cekin emërtimin e garës, vendin, shtetin dhe datën e  mbajtjes 
së garës, si dhe automjetin me të cilin do të marrin pjesë në këtë garë. Lejet për pjesëmarrje në 
garat jashtë vendit lëshohen nga FASK-u.  

 
Neni 18. 

Lejet për pjesëmarrje në gara jashtë vendit lëshohen nga FASK, e cila përmban emrin e Klubit 
dhe te garuesit, adresën, gara për të cilën është lëshuar leja, data e mbajtjes së garës, vendi 
dhe automjetin me të cilin do të merret pjesë në këtë garë.  

 
EKIPI KOMBËTAR  E FASK-ut. 

Neni 19. 
Përbërja e ekipit Kombëtarë të Kosovës përcaktohet nga Bordi Ekzekutive i FASK-ut. 
Përfaqësuesja/Kombëtarja nuk mund të marr pjesë në garat të cilat nuk janë të regjistruar në 
kalendarin ndërkombëtar të FIA-s dhe CIK.  

 
PAJISJET PËR AUTO DHE KARTING GARA 

      Neni 20.  
Gjatë trajnimeve dhe garave për Kampionatin Nacional të Kosovës, garuesit obligohen të 
mbajnë pajisjet  të përcaktuara sipas Rregullores Shtesë te disiplinës përkatëse për vitin aktual.  

 
SIGURIMI 

Neni 21. 
Në Auto dhe Karting garat e Kampionatit Nacional të Kosovës, garuesit janë të obliguar të 
pajisen me policen e  sigurimit, në bazë të kushteve të përcaktuara në Rregulloren Shtesë për 
vitin aktual për secilën disiplinë.  

 
DISPOZITAT KALIMTARE DHE PËRFUNDIMTARE 

Neni 22. 
Ndryshimet dhe plotësimet e kësaj Rregulloreje bëhen sipas të njëjtës procedurë e cila vlen 
edhe për nxjerrjen e saj, nga ana e Bordit Ekzekutiv të FASK-ut 
Të drejtën e shpjegimit të dispozitave të kësaj Rregulloreje, e ka Bordi Ekzekutiv i FASK-ut.  

 
Neni 23. 

Kjo rregullore hyn në fuqi në datën e miratimit të saj 14.06.2023 
 
      FEDERATA E AUTO SPORTEVE TË KOSOVËS 


